
 
Nodyn gwybodaeth i HOLL aelodau staff.  

Gweithredu diwydiannol ar 31ain Hydref 2013  
  
Rhuddwyd y Brifysgol gan Undeb y Prifysgolion a’r Colegau (UCU), UNITE a UNISON o’i 
bwriad i gynnal ail ddiwrnod o weithredu diwydiannol ar Ddydd Iau 31ain Hydref 2013. 
Mae’r gweithredu’n digwydd yn gysylltiedig â dau fater.  
 
Nodyn i’r holl staff yw hwn, a’i fwriad yw egluro’r trefniadau cofnodi ar gyfer 31ain Hydref 
2013.   
 
Rydym yn holi i aelodau staff sy’n cymryd rhan yn y gweithredu diwydiannol, neu sydd 
ddim yn cyflawni eu dyletswyddau arferol oherwydd y gweithredu diwydiannol ar 31ain 
Hydref 2013, i lenwi’r ffurflen sydd ar-lein neu i anfon ffurflen bapur i’r adran Adnoddau 
Dynol. 
 
Os ydych chi’n cymryd rhan neu os nad ydych yn gweithio fel arfer oherwydd y 
gweithredu diwydiannol, a wnewch chi fewngofnodi i’ch record staff. Gallwch wneud hyn 
drwy ddefnyddio’ch enw defnyddiwr a’ch cyfrinair, a llenwi’r wybodaeth angenrheidiol ar 
wefan https://staffrecord.aber.ac.uk ar eich diwrnod gwaith arferol nesaf. Os oes well 
gennych lenwi ffurflen bapur, a wnewch chi argraffu un o’r wefan 
http://www.aber.ac.uk/cy/hr/strike-information/, neu gofynnwch i’ch rheolwr llinell am 
gopi. Os ydych yn cymryd rhan, neu os nad ydych yn gweithio fel arferol oherwydd 
gweithredu diwydiannol, gofynnwyd i chi gyflwyno’r wybodaeth erbyn Dydd Gwener 8fed 
Tachwedd. 
  
Os ydych chi angen eglurhad o unrhyw fath am y drefn ar gyfer 31ain Hydref 2013 
edrychwch ar y Cwestiynau Cyffredin sydd i’w gweld yn awr ar wefan Adnoddau Dynol, 
http://www.aber.ac.uk/cy/hr/strike-information/ neu cysylltwch â’r adran adnoddau 
dynol ar 01970 622055 neu hr@aber.ac.uk.  
 
Cefndir y streic hon 
Sefyllfa gyfredol cylch cyflog 2013/14 yw bod cynnig o 1% wedi ei wneud ond wedi ei 
wrthod gan y tair Undeb - Unite, UCU ac UNSAIN. Yn dilyn hyn, maent wedi rhoi gwybod 
i’r Brifysgol am y diwrnod o weithredu diwydiannol ar 31ain Hydref 2013. Mae UCU hefyd 
wedi rhoi gwybod am eu bwriad i weithredu’n brin o streic ar ôl 1af Tachwedd 2013. 
 
Mae’r sector Addysg Uwch yn dal i wynebu ansicrwydd ac ansefydlogrwydd ariannol 
dybryd; mae cynaliadwyedd yn dal i fod yn ganolog wrth i sefydliadau addysg uwch 
wneud addasiadau parhaus wrth weithio yn y drefn newydd o gyllido ac mae mwyafrif 
sylweddol y staff yn deall yn union beth yw’r amgylchedd presennol ac ni fyddent yn 
dymuno cymryd camau a allai niweidio’u sefydliad a’u myfyrwyr.  
 
Un rhan fach yw’r cynnig o 1% o’r pecyn manteision cyffredinol i staff, sy’n cynnwys 
amodau gwasanaeth rhagorol, pensiynau diffiniedig a darpariaeth ar gyfer codiadau 
cynyddrannol mewn cyflog yn ogystal â chodiadau cysylltiedig â chyfraniadau. O’u 
cymryd ar y cyd â’r codiadau cynyddrannol awtomatig y bydd dros 40% o weithwyr ar 
draws y sefydliadau addysg uwch yn eu derbyn, bydd y cynnig yn ychwanegu 2.4% i 
gostau’r sector ar gyfer cyflogau. Gyda’i gilydd, bydd cost cynyddrannau, sef 1.4% a’r 
cynnig o 1% yn costio tua £250m i’r sector. 

